
ma musi nasa Kalaka pi telo wawa nasa







jan Alonola




[image: ]tenpo pini la, ma tomo Kalaka la, jan
lawa li wile pali e tomo pi pali wawa.
tomo ni li pali e wawa mute kepeken kiwen ike. tomo pi pali wawa ni li ike tawa
jan mute pi ma tomo Kalaka. jan mute
li tawa utala. ona li wile ala e tomo pi
pali wawa ni. ni la, jan lawa li pini ala e
tomo pi pali wawa. pona, tomo ni li pini.
taso, ona li open ala e ona. tenpo pini
la, tomo ni li ken pali e wawa mute, taso
ona li open ala pali e wawa mute.

kulupu lawa li wile weka e tomo ni. jan
Enje (Hennie van der Most) li kama jo
e ma pi tomo ni. jan Enje li pana e mani
mute. taso, tomo ni en ma ni li suli. jan
mute li toki e ni: ona li esun e ma ni kepeken mani lili.

ona li weka e ilo mute. ona li pali e ma
musi nasa Kalaka pi telo wawa nasa lon
ma ni. ma musi li pona tawa jan mute pi
ma tomo Kalaka.

ma musi la, tomo musi mute li lon. nasin musi telo li lon. nasin musi ante li
lon. tomo tawa telo li lon. ona li tawa la,
jan li pilin nasa. taso, ijo suli li ni: tomo
sike suli li lon. ona la, jan li tawa sewi lon
poki lili. sewi la, ona li tawa sike! lukin pi
sewi ona li pona mute!

kin la, sina pana e mani la, sina li ken
moku e telo mute mute, e moku mute
mute. tomo lape suli li lon kin. pilin mi
la, ma musi nasa Kalaka pi telo wawa

toki musi pi pana waleja







jan Jonatan




toki! mi pali e toki musi mute kepeken
nasin ni: mi kama jo e nimi tu wan pi
ijo ni: nimi nanpa tu li sama pini pi nimi
nanpa wan li sama open pi nimi nanpa
tu wan. o lukin e ni: ...X X X... . nimi tu
wan ni li nimi lawa pi toki musi. taso
tenpo ale la nimi lawa li jo ala e waleja
(ijo toki). tan ni la mi pali e toki musi pi
pana waleja tawa nimi lawa ni.

pakala kala kalama

kala lili li lon telo li pilin pona. kipisi[1]
tenpo la ona li tawa lon telo kepeken
luka en *noka ona. kipisi tenpo ante la
ona li moku e kasi *li lape.

kala suli li kama li wile moku e kasi ala
li wile moku e kala ante. kala lili li lukin
e kala suli li tawa lon monsi kiwen. kala
suli li kama tawa kiwen. taso ona* li
lukin ala e kala lili. kama pi kala suli la
kala lili li pilin monsuta.[2] ona li pali e
pakala: monsuta la ona li toki "MU" a.
ni li pakala suli tan ni: kala suli li kute li
sona e ma pi kala lili. ona li kama tawa
monsi kiwen kin li moku e kala lili.
kala lili ante *o awen e sina o lukin
mute o pakala ala.

pini

nasin sin sina

sina pali e nasin sin ijo. sina la nasin


	↑ "kipisi" pi ijo li ijo lili pi ijo suli

	↑ "pilin monsuta" li pilin ike












[image: ]

[image: ]

Retrieved from "https://wikisource.org/w/index.php?title=Page:Lipu_tenpo_issue_08_-_nanpa_toki.pdf/12&oldid=898560"


				
			

			
			

		
		
		  
  	
  		 
 
  		
  				Last edited on 25 October 2021, at 01:25
  		
  		 
 
  	

  
	
			
			
	    Languages

	    
	        

	        This page is not available in other languages.

	    
	
	[image: Wikisource]



				 This page was last edited on 25 October 2021, at 01:25.
	Content is available under CC BY-SA 4.0 unless otherwise noted.



				Privacy policy
	About Wikisource
	Disclaimers
	Code of Conduct
	Developers
	Statistics
	Cookie statement
	Terms of Use
	Desktop



			

		
			








